
				এই পাতাটির মুদ্রণ সংশোধন করা প্রয়োজন। 
হিন্দুদিগের বহির্বাণিজ্য । ¢8ዓ
দ্রব্য লইয়া যাইতে দেখিয়াছিলেন (২ )। এতদ্বারা বোধ হয়, সময়ে সময়ে ভারতবর্ষারদিগের সহিতও মিসরবাসিগণের বাণিজ্য বিনিময় হইত, এবং হিন্দুরাও মিসরে গমনাগমন করিতেন। প্রাচীন হিন্দুগণ যখন কার্থেজে গমন করিতেন, তখন মিসরে যাওয়া ও আশ্চর্য্যের বিষয় নহে। কার্থেজের বিবরণে ইহার প্রমাণ প্রদর্শিত হইবে ।
টিউনিস—কার্থেজ। কার্থেজ টিউনিসের অন্তর্গত টুনিস নগরী ও বন অন্তরীপের মধ্যে অবস্থিত । ক্লিনটনের মতে খ্ৰীঃ ৯৬২ অদ পূৰ্ব্বে পিগোলিয়ান ফিনিসিয়ার রাজা হন । র্তাহার ভগ্নীপতি মেলিকার্টসের (জলদেবতার ) পুরোহিত ছিলেন । রাজা কোন কারণে র্তাহার ভগ্নীপতির প্রাণ সংহার করিলে তাহার ভগ্নী ডাইডে প্রচুর পনসম্পত্তি লইয়া কার্থেজে আসিয়া কার্থেজ নগরীর স্বত্রপাত করেন। কার্থেজ মহাবীর হানিবলের জন্মভূমি। দারুণ বিজিগীষা-পরন্তন্ত্র রোমক সেনাপতিগণের হস্ত হইতে স্বীয় জন্মভূমির রক্ষার জন্য তিনি যেরূপ অসাধারণ বীরত্ব প্রদর্শন করিয়াছিলেন, তাহ বাস্তবিকই প্রশংসনীয়। র্তাহার পত্নী ও প্রকৃতপ্রস্তাবে বীর রমণী ছিলেন । কার্থেজ শক্ৰ হস্তে পতিত হইলে পাছে শক্ৰগণ কর্তৃক অবমানিত হন, সেই ভয়ে তিনি স্বীয় শিশুসন্তানগণ সহ অগ্নিমধ্যে প্রবেশ করিয়া জীবন বিসৰ্জ্জন করিয়াছিলেন। ভারতের রাজপুত রমণীগণও এইরূপে জীবন ৰিসর্জন দিতেন। কার্থেজ রমণীগণ যথার্থই “ স্বর্গাদপি গরীয়সী ” জন্মভূমির মহত্ত্ব বুঝিতে পারিয়াছিলেন। যে কেশ রমণীগণের ভূষণস্বরূপ, আমাদের রমণীগণ যে কেশবন্ধন লইয়া ব্যতিব্যস্ত! যুদ্ধ সময়ে ধনুকের জ্যা-নিৰ্ম্মাণার্থ তাহার একদিন অকাতরে সেই কেশ ছিন্ন করিয়া দিতে কিছুমাত্র কুষ্ঠিত হন নাই। ধন্য র্তাহাদের জন্মভূমি-প্রিয়তা ।
কার্থেজ ইতিহাসে অতিশয় প্রসিদ্ধ। কত বীর যে এই থানে স্বীয় স্বীয় শোণিত তপণে ধরিত্রীর পিপাসা শাস্তি করিয়াছেন, তাহার সংখ্যা নাই। বহু দিবস পৰ্য্যন্ত কার্থেজবাসিগণ রোমকদিগের সহিত প্রতিযোগিতা করিয়াছিল ; কিন্তু শেষ রক্ষা করিতে পারে নাই। অদৃষ্ট তাহাদিগের প্রতি বিরূপ হইল ; রোমকসেনাপতি দ্বিতীয় সিপিও যুদ্ধে জয়ী হইয়া কার্থেজনগরীর ধ্বংস সাধন করেন। বহুক্ষমতাশালিনী বীরপ্রসবিনী কার্থেজনগরী
( & ) Genesis X X X W II. 25.

